
Entre Adan et Hanikiet,
Hanart et Gartelot,

A grant esbanoi qui ot
Leur revel

Quant il hoquetent,

Plus tost clapetent

Que Fretel

Li damoisel

Mais qu’il aient avant baisié
Saint Torturel

Et si chantent tous sans livre
Vies et novel

Gontelos fait I'ivre

Si proprement et si bel
Que sanle a son musel
Qu'il doive traire a se fin.
Et quant il font li molin
Ensanle tout quatre,

Et au plastre batre

En hoquetant

Sont si séduisant,

Si gai, si joiant

Et si riant

Que nule gent tant.

Aptatur.

Chief bienséans,
On des fremains,
Plain front reluisans et parans,
Res gars atraians
Vairs humelians,
Catillans et frians.
Nés par mesure au vi aire afférans,
Bouchete rians,
Vermeillete, a dens blans.
Gorge bien naissans,
Col reploians,
Pis dur et poignans,
Boutine soulevans,
Maniére avenans,
Et plus li remanans
Ont fait tant denchans
Que pris est Adans.



